
Publicaziuns dalla vischnaunca, jamna 51

Referendum facultativ

lIs 18 da november 2022 ha il cussegl da vischnaunca suenter haver fatg entginas midadas approbau cun
12 encunter 1 vusch (neginas abstenziuns) il preventiv 2023. Encunter quella decisiun ei enteifer il termin
fixau buca vegniu fatg diever dil referendum, aschia ch’ella ha contonschiu vigur legala.

Suprastonza communala

Administraziun communala

Temps da spurtegl sur Nadal e Daniev

Venderdis, 23-12-2022 7.30-14.00
Sogn Stiafen, 26-12-2022 serrau
Mardis, 27-12-2022 serrau
Mesjamna, 28-12-2022 15.00-17.30
Gievgia, 29-12-2022 15.00-17.30
Venderdis, 30-12-2022 serrau
Gliendisdis, 2-1-2023 serrau
Mardis, 3-1-2023 15.00-17.30

Nus giavischein ina biala fiasta da Nadal ed in bien e sanadeivel onn 2023!

Administraziun communala Disentis/Mustér
Center da rimnada a Raveras — temps d’avertura sur Nadal e Daniev
Sur las fiastas da Nadal e Daniev resta il center da rimnada a Raveras serraus duront ils suandonts dis:

—sonda, ils 24 da december 2022
—sonda, ils 31 da december 2022

lIs ulteriurs dis ei il center aviarts sco usitau.

Bien engraziament per Voss’enconuschientscha.

Uffeci d’infrastructura e baghegiar

Center darimnada a Raveras — curdems da cuschina

Naven digl 1. da schaner 2023 va la lescha davart 'economisaziun dils rufids ed il regulativ da taxas leutier
en vigur. Quei munta ch’ils curdems da cuschina dil commerci san buca pli vegnir dismess tier il Center da
rimnada a Raveras.

Sebasond sigl art. 7 al. 4 dalla lescha davart I'economisaziun dils rufids ein curdems da cuschina crius ni
cuschinai da rimnar separadamein e da surdar als posts da rimnada destinadas per quei intent. La dismessa
ei era pusseivla entras il commerci.

Tenor art. 3 al. d dall’ordinaziun davart il rumien (VVEA) audan curdems da cuschina, vanzadiras da spisas
ed ieli veder tier rufids biogens (rufids animalics, vegetals e microbials).

lls curdems da cuschina, ils quals vegnhan actualmein dismess al Center da rimnada a Raveras, vegnan
rimnai e fermentai dil furnitur Gredig Agrar und Transporte GmbH, Via Valspregna 19, 7477 Filisur
(Renato Gredig, 079 948 55 26, info@gredig-filisur.ch).

Nus supplichein da contactar directamein signur Gredig per schar s’informar e cussegliar en caussa.
Secapescha eis ei era pusseivel d’encurir in auter furnitur e d’anflar autras sligiaziuns per la dismessa.

Bien engraziament per Voss’enconuschientscha.

Uffeci d’infrastructura e baghegiar
Aperitiv alla midada digl onn

Nus havein il plascher d’envidar la populaziun sco era ils secundindigens (proprietaris da habitaziuns
secundaras) dalla vischnaunca Disentis/Mustér ad in aperitiv da Silvester/Daniev gievgia, ils
29 da december 2022 naven dallas 16.00 en halla Cons. Igl aperitiv vegn offerius cun sustegn dalla
vischnaunca.

Nus selegrein sin stedia participaziun ed in interessant ed inspiront scomi da meinis.

Cuminonza d’interess da proprietaris da habitaziuns secundaras

Interessengemeinschaft Zweitwohnungseigentiimer Disentis

Center Fontauna

Di dallas portas aviartas dil plazzal da construcziun

Ils 28 da december 2022 dat ei la pusseivladad da far ina viseta guidada al plazzal da construcziun dallas
novas localitads dil Center Fontauna. L’emprema guida ei allas 14.00, la secunda allas 16.00. Nus
supplichein per capientscha ch’igl ei buca pusseivel da mirar individual il plazzal da construcziun.

Tag der offenen Baustelle des Center Fontauna

Am 28. Dezember 2022 gibt es die Mdoglichkeit in einer Fihrung die neuen Raumlichkeiten des Center

Fontauna anzuschauen. Die erste Fihrung findet um 14.00 Uhr und die zweite um 16.00 Uhr statt. Wir bitten
um Verstandnis, dass es nicht moéglich ist, die Baustelle ausserhalb der Fuhrungen zu besichtigen.

La cumissiun da baghegiar Center Fontauna

Publicaziuns ufficialas Jamna 51 2



W GEMEINDE/VISCHNAUNCA Publicaziuns ufficialas
DISENTIS/MUSTER
S

7180 DISENTIS/MUSTER

Cantar dils Retgs 2023

IIs sogns Retgs e las sontgas Reginas dalla tschunavla e sisavla classa da Mustér semettan era uonn sin via
per visitar ils habitonts dalla vischnaunca. Els/ellas speran d’astgar legrar e delectar biars cun lur viseta e
cant. Lur tur entscheivan els/ellas mintgamai allas 15.00. Ina gronda part dil recav va en favur dalla acziun
Tischlein deck dich dalla fundaziun Tur auf — mo vinavon a Mustér.

Gievgia, ils 5 da schaner 2023

gruppa 1: Carcarola, Davos-Mustér, Via Sursilvana, Suls Orts, Via Cavardiras
gruppa 2: S. Gions, Catins, Raveras, Giudem Cons

gruppa 3: Via Dulezi, Via Pervenda, Cuppa, Funs-Dado

Venderdis, ils 6 da schaner 2023

gruppa 1: Cavardiras, Pardomat, Madernal, Faltscharidas, Sontget

gruppa 2: Mompé-Tujetsch, Via Denterpraus, Buretsch, Cuoz, Sax, Acla da Fontauna
gruppa 3: Mompé-Medel, Acletta, Funs

ca. 18.30 cantar el vitget dalla REKA

Sonda, ils 7 da schaner 2023

gruppa 1: Disla, Chischliun, Scaletta

gruppa 2: Peisel, Seghas

gruppa 3: Clavaniev, Caschuarz, Latis, Cons-su

19.00 cantar duront messa en baselgia a Segnas
naven dallas 20.00 cantar en las ustrias

Dumengia, ils 8 da schaner 2023
11.00 cantar duront messa a Mompé-Medel
ca. 15.00 viseta e cantar ella casa Puntreis

gruppa 1: Via da Scola
gruppa 2: Gonda, Via Sontga Gada
gruppa 3: Cons-sut, Via da Scola

17.00 devoziun en baselgia s. Gions e cantar
18.30 cantar duront messa en baselgia da Nossadunna

